
Auravashaunakakrita Shri Ganesha Stuti

ઔરવશૌનકકૃતા શ્રીગણેશસ્તુતિઃ

તાવૂચતુઃ ।
વિશ્વસ્ય બીજં પરમસ્ય પાતા નાનાવિધાનન્દકરઃ સ્વકાનામ્ ।
નિજાર્ચનેનાદૃતચેતસાં ત્વં વિઘ્નપ્રહર્તા ગુરુકાર્યકર્તા॥ ૪॥
પરાત્પરસ્ત્વં પરમાર્થભૂતો વેદાન્તવેદ્યો હૃદયેતિગુપ્તઃ ।
સર્વશ્રુતીનાં ચન ગોચરોઽસિ નમાવ ઇત્થં નિજદૈવતં ત્વામ્॥ ૫॥
ન પદ્મયોનિર્ન હરો હરિશ્ચ હરિઃ ષડાસ્યો ન સહસ્રમૂર્દ્ધા ।
માયાવિનસ્તે ન વિદુઃ સ્વરૂપં કથં નુ શક્યં પરિનિશ્ચિતું તત્॥ ૬॥
તવાનુકમ્પા મહતી યદા સ્યાદ્ વિભુઞ્જતઃ કર્મ શુભાશુભં સ્વમ્ ।
કાયેન વાચા મનસા નમેત્ ત્વાં જીવઁશ્ચ મુક્તો નર ઉચ્યતે સઃ॥ ૭॥
ત્વં ભાવતુષ્ટો વિદધાસિ કામાન્ નાનાવિધાકારતયાઽખિલાનામ્ ।
સંસૃત્યકૂપારવિમુક્તિહેતુરતો વિભું ત્વાં શરણં પ્રપદ્યે॥ ૮॥
ફલશ્રુતિઃ -
ગણેશ ઉવાચ ।
તુષ્ટોઽહં પરયા ભક્ત્યા તપસા પરમેણ ચ ।
અનયા પરયા સ્તુત્યા બ્રાહ્મણૌ ! વૃણુતં વરાન્॥ ૯॥
કુજન્મનાશકમિદં મમ સ્તોત્રં પઠેત્ તુ યઃ ।
ત્રિસન્ધ્યં ચ ત્રિવારં ચસર્વાન્ કામાનવાપ્નુયાત્॥ ૧૦॥
ષણ્માસાજ્જાયતે વિદ્યા લક્ષ્મીર્નિત્યજપાદપિ  ।
પઞ્ચવારજપાન્મર્ત્ય આયુરારોગ્યમાપ્નુયાત્॥ ૧૧॥
ઇતિ ઔરવશૌનકકૃતા શ્રીગણેશસ્તુતિઃ સમ્પૂર્ણા॥
-॥ શ્રીગણેશપુરાણં ક્રીડા (ઉત્તર)ખણ્ડઃ । અધ્યાયઃ ૩૫ । ૨.૩૫ ૪-૧૧॥

